
Sleutelwoorde in instruksies
Tydens eksamens is dit baie belangrik om die instruksies deeglik te lees. In hierdie 
tabel word die verskillende kategorieë vrae gelys wat jy in toetse of eksamens kan 
verwag. Maak seker jy weet presies wat hierdie instruksies beteken. Dit sal jou help om 
vrae korrek te beantwoord.

Soek die sleutelwoorde in jou woordeboek op as jy nie seker is wat dit beteken nie.

Antwoord wat van jou verwag word Sleutelwoorde in instruksies

Vlak 1
(eenvoudigste 
vlak)

Kennis
Hierdie instruksies vra van jou om inligting te 
onthou of te herroep en te wys watter feite jy ken.
Vrae begin dikwels met Wie, Wat, Waar, Wanneer 
of Hoe.

versamel, voltooi, tel, definieer, beskryf, 
teken, ondersoek, vul in, vind, gee, 
identifiseer, merk, lys, laat pas by 
mekaar, noem, haal aan, herroep, 
vertel, wys, meld, tabuleer, skryf

Vlak 2 Begrip
Hierdie instruksies vra van jou om te wys dat jy iets 
verstaan. 
Vrae begin dikwels met:
Wat beteken ...?
Verduidelik wat ... beteken.
Identifiseer die ... in die prent.

klassifiseer, beskryf, bespreek, 
verduidelik, illustreer, dui aan, verklaar, 
vind, noem, parafraseer, voorspel, 
verskaf, herken, doen verslag oor, 
herhaal, gaan na, kies, stel, som op, 
vertaal

Vlak 3 Toepassing
Hierdie instruksies vra van jou om jou kennis of die 
inligting wat jy gelees het op een of ander manier te 
gebruik.
Vrae begin dikwels met: 
Illustreer, Demonstreer, Wys hoe, Bespreek ...

pas toe, rangskik, verander, kies, 
kombineer, verbind, konstrueer, 
demonstreer, bespreek krities, 
dramatiseer, verskaf, ondersoek, 
vergroot, formuleer, illustreer, integreer, 
interpreteer, voorspel, skeduleer, wys, 
skets, los op, stel voor, gebruik

Vlak 4 Analiseer
Hierdie instruksies vra van jou om krities oor 
inligting te dink.
Vrae begin dikwels met: 
Wat sal gebeur as ...?
Hoe stem dit ooreen met ...?
Waarom het …?

beoordeel, analiseer, kategoriseer, 
vergelyk, kontrasteer, oordink, kritiseer, 
maak ’n gevolgtrekking, onderskei, 
differensieer, ondersoek, 
eksperimenteer, verduidelik, illustreer, 
dui aan, bevraagteken, toets

Vlak 5 Sintese
Hierdie instruksies vra van jou om die inligting wat 
jy gelees het tesame met jou eie kennis te gebruik 
om iets nuut te skep.
Vrae begin dikwels met: 
Sê nou …? 

versamel, stel saam, konstrueer, 
kombineer, skep, ontwerp, ontwikkel, 
formuleer, integreer, wysig, beplan, 
skep, stel voor, herskryf

Vlak 6 Evaluasie 
Hierdie instruksies vra van jou om verskeie idees 
byeen te bring en krities en kreatief te wees.
Vrae begin dikwels met:
Ondersoek die idee dat ...
Regverdig …

bepaal die waarde, argumenteer, 
assesseer, stel saam, skep, lei af, 
kritiseer, besluit, verdedig, evalueer, 
oordeel, regverdig, bepaal, kies, bepaal 
die waarde van, staaf

Nota aan onderwysers: Hierdie afdeling stem met Bloom se taksonomie ooreen.

blameer vir iets wat iemand gedoen of gesê
het: Ek neem haar kwalik dat sy van my
geskinder het.

kwaliteit [kwa·li·teit] naamwoord (kwaliteite)
die gehalte van iets, of ’n eienskap van iemand
of iets: Net die beste kwaliteit materiaal word
gebruik. k Katrien lewer werk van ’n baie hoë
kwaliteit.

kwansuis [kwan·suis] bywoord wat dalk nie
regtig bestaan nie: Hy wil kwansuis elke week
’n paar rand terugbetaal, maar ek glo niks
daarvan nie.

kwantiteit [kwan·ti·teit] naamwoord
(kwantiteite) die hoeveelheid van iets:
Kwaliteit is belangriker as kwantiteit.

kwart naamwoord (kwarte) een vierde deel
van iets: Ons deel die appel in vier kwarte.

kwart

driekwart

kwart

kwartaal [kwar·taal] naamwoord (kwartale)
een vierde deel van die jaar, of ’n tydperk van
drie maande: Wanneer begin die eerste kwartaal
by die skool? k Die eerste kwartaal van die jaar
sluit Januarie, Februarie en Maart in.

kwartaalliks [kwar·taal·liks] byvoeglike
naamwoord, bywoord (kwartaallikse) wat elke
kwartaal of elke drie maande gebeur: Ons
onderwyser moet kwartaalliks van ons vordering
verslag doen.

kwarteindronde [kwart·eind·ron·de]
naamwoord (kwarteindrondes) ’n ronde in ’n
sportwedstryd wat net voor die halfeindronde
is, en waaraan agt spanne deelneem: Ons span
het al in die kwarteindronde uitgeval.

kwarteindstryd [kwart·eind·stryd] naamwoord
(kwarteindstryde) die wedstryd wat in die
kwarteindronde gespeel word: Chiefs en Pirates
speel vanjaar teen mekaar in die kwarteindstryd.

kwartet [kwar·tet] naamwoord (kwartette) ’n
groep musikante wat ’n stuk vir vier

instrumente speel, of die stuk self: Die vier
musikante gaan ’n kwartet van Mozart speel.

kwartier [kwar·tier] naamwoord (kwartiere)
1 ’n kwart van ’n uur, of vyftien minute: Ek moes
’n kwartier vir die taxi wag. 2 die blyplek van
soldate, of ’n woonbuurt in ’n dorp of stad: Die
soldate moet hulle kwartier baie netjies hou.
k In watter kwartier van Parys woon Ilse?

kwartnoot [kwart·noot] naamwoord (Musiek) ’n
noot in musiek wat swart ingekleur is en ’n lang
steeltjie het: Daar is vier kwartnote in ’n
heelnoot.

kwas naamwoord (kwasse, kwassie) 1 ’n
stuk gereedskap, met ’n bondeltjie sintetiese
hare aan ’n steel, waarmee jy verf: Die verwers
moet elke aand die kwaste met terpentyn
skoonmaak. k Vir die oë op die skildery moet jy ’n
dun kwassie gebruik. 2 ’n donker plek in ’n stuk
hout waar ’n tak uitgegroei het: Die houtvloere
het pragtige kwaste in. 3 die punt van sommige
diere se stert: Die leeu swaai die kwas van sy
stert kwaai rond.

kweek werkwoord (het gekweek) iets plant
of iets laat groei, of iets laat ontstaan: Hulle
kweek proteas vir die uitvoermark. k My pa kweek
altyd ’n baard in die vakansie. k Al die geskinder
kweek net ongelukkigheid.

kweekhuis [kweek·huis] naamwoord
(kweekhuise) ’n verwarmde gebou van glas of
ander sintetiese materiaal waarin jy plante teen
koue beskerm: My groente groei goed in die
kweekhuis.

kweekhuiseffek [kweek·huis·ef·fek]
naamwoord (geen meervoud) die verhitting
van die Aarde as gevolg van besoedeling omdat
die atmosfeer te veel koolstofdioksied vasvang:
Die kweekhuiseffek is besig om veranderinge in
die klimaat te veroorsaak.

kweekhuiseffek
Hitte wat van die Son af
kom, verhit die Aarde.
Van die hitte word
teruggekaats in die
ruimte in.

Maar ‘n laag
kweekhuisgasse vang
van die hitte in die
Aarde se atmosfeer vas.

